
O‘ZBEKISTON 
IQTISODIYOTIDA 
INVESTITSION LOYIHALARNI 
FAOL TASHKIL ETISH 
ISTIQBOLLARI
Utkurov Kozimjon Dilmurod o‘g‘li
Davlat xaridlarini rivojlantirish va monitoring sho‘basi yetakchi inspektori, 
mustaqil tadqiqotchi

Annotatsiya: Maqolada O‘zbekiston Respublikasi iqtisodiyotini barqaror rivojlantirish borasida investitsion faoliyatning 
asosiy omillaridan biri bo‘lgan investitsion loyihalarni faol tashkil etish masalalari ko‘rib chiqilib, “Zamonaviy iqtisodiyot 
uchun ko‘nikmalarni rivojlantirish” loyihasini tashkil etish iqstiqbollari tahlil qilingan.

Kalit so‘zlar: investitsion faoliyat, investitsion loyiha, iqtisodiy salohiyat, kapital qiymati, loyiha elementlari.
Abstract: The article discusses the issues of active organization of investment projects, which is one of the key factors in 
the sustainable development of the economy of the Republic of Uzbekistan, and analyzes the prospects for the project 
“Skills Development for the Modern Economy”.

Key words: investment activity, investment project, economic potential, capital value, project elements.
Аннотация: В статье рассматриваются вопросы активной организации инвестиционных проектов, что является 
одним из ключевых факторов устойчивого развития экономики Республики Узбекистан, а также анализируются 
перспективы проекта “Повышение квалификации для современной экономики”.

Ключевые слова: инвестиционная деятельность, инвестиционный проект, экономический потенциал, стоимость 
капитала, элементы проекта.

K I R I S H
Mamlakat iqtisodiyotini erkinlashtirish, iqtisodiyotni barqaror o‘sishi hamda mamlakatning iqtisodiy salohi-

yatini oshirishni ta’minlashning muhim shartlaridan biri faol investitsion siyosatini yuritishdir. 
O‘zbekiston Respublikasi Prezidenti Sh. M. Mirziyoyevning Oliy Majlisga Murojaatnomasida: “Biz faqat 

investitsiyalarni faol jalb qilish, yangi ishlab chiqarish quvvatlarini ishga tushirish hisobidan iqtisodiyotimizni 
jadal rivojlantirishga erishamiz” deb ta’kidlab xorijiy investitsiyalarning iqtisodiyotni rivojlantirishdagi g‘oyat 
muhim ahamiyatini va uni jalb qilishning dolzarbligini e’tirof etadi. Bugungi kunda investitsion faoliyatni rivojlan-
tirish borasida O‘zbekiston Respublikasining iqtisodiy hududlarida investitsiyalarni amalga oshirishning asosiy 
omili bo‘lgan investitsion loyihalarni faol tashkil etish chora-tadbirlari amalga oshirib borilmoqda.

M A V Z U G A  O I D  A D A B I Y O T L A R  S H A R H I
Investitsiya – iqtisodiyotni rivojlantirish maqsadida oʻz mamlakatida yoki chet ellarda turli tarmoqlarga, ijti-

moiy-iqtisodiy dasturlarga, innovatsiya, tadbirkorlik loyihalariga uzoq, muddatli kapital kiritish ma’nosini anglatadi.
Mamlakatimizning iqtisodchi olimlaridan professor D.G‘. G‘ozibekov investitsiyaga quyidagicha tavsif 

bergan: “Investitsiyalarning mazmuni aniq va ishonchli manbalardan mablagʼlar olish, ularni asosli holda safar-
 bar etish, risklar darajasini hisobga olgan holda kapital qiymatini saqlash va koʼzlangan samarani olishdan 
iborat boʼladi” [2].

T A D Q I Q O T  M E T O D O L O G I YA S I
Tadqiqot jarayonida investitsion loyihalar bilan ishlovchi tashkilotlarning mamlakat iqtisodiyotidagi o‘rni, 

rivojlanishi, o‘ziga xos xususiyatlari va unda aholi ish bilan bandligini aniqlash bo‘yicha o‘rganishga dialektik 
va tizimli yondashuv, kompleks baholash, qiyosiy va solishtirma tahlil, statistik va dinamik yondashuv hamda 
guruhlash usullaridan foydalanildi. Iqtisodiyotning barqaror sur’atlarda rivojlanish omillaridan biri investitsion 
loyihalarni moliyalashtirishidir. Ushbu jarayonda aholi ish bilan bandligining oshib borishi va bu ko‘rsatkichlarni 
solishtirma tahlil qilish, shu asosda tegishli tavsiyalar ishlab chiqishi bilan belgilanadi.

Investitsiya faoliyatining asosiy qismini investitsion loyiha tashkil etadi. Investitsiya loyihasi o‘z maqsadi, 
yo‘nalishi, amal qilish sohasi, muddati va chegarasiga ega bo‘lgan alohida faoliyat turi hisoblanadi. Investit-
siya loyihasi tashkiliy, huquqiy, ijtimoiy, ekologik, iqtisodiy jihatdan to‘liq va mukammal hisobkitoblar yordamida 
asos langan yuridik hujjat hisoblanadi. Investitsion loyihalar asosiy elementlari 3 ga bo‘linadi. (1-rasm)

1-rasm: Investitsion loyihalarning asosiy elementlarining tasniflanishi.

Investitsiya faoliyatida investitsion loyihalarni faol tashkil etish borasida O‘zbekiston Respublikasi Vazirlar 
Mahkamasining “Osiyo taraqqiyot banki mablag‘larini jalb qilish orqali “Zamonaviy iqtisodiyot uchun ko‘nik-
malarni rivojlantirish” loyihasini amalga oshirish chora-tadbirlari to‘g‘risida” [1] 2022-yil 2- fevraldagi 51-sonli 
Qarori yaqqol misol bo‘la oladi. Ushbu qaror mehnat bozori va professional ta’lim tizimi o‘rtasidagi o‘zaro 
bog‘liqlikni mustahkamlash, aholi bandligini ta’minlash hamda professional ta’lim tizimini boshqarishni takomil-
lashtirish, shu bilan bir qatorda, O‘zbekiston Respublikasi va Osiyo taraqqiyot banki bilan hamkorlik aloqalarini 
yanada kengaytirish kabi maqsadlarni o‘z ichiga oladi. Mazkur qarorda 2022-2026-yillar uchun mo‘ljallangan 
“Zamonaviy iqtisodiyot uchun ko‘nikmalarni rivojlantirish” loyihasini moliyalashtirish uchun Osiyo taraqqiyot 
banki imtiyozli resurslari hisobidan 5 yillik imtiyozli davrni o‘z ichiga olgan 25 yilda qaytarish sharti bilan 93 mln. 
AQSh dollari miqdorida qarz ajratilishi belgilab qo‘yilgan [3]. Shuningdek qarorda loyihaning umumiy qiymati 162 
mln. AQSh dollari miqdorida belgilangan. Bundan 93 mln. AQSh dollari miqdoridagi mablag‘lar Osiyo taraqqiyot 
banki hisobidan, 69 mln. AQSh dollari miqdoridagi mablag‘lar loyihani amalga oshirishda O‘zbekiston Respub-
likasining ulushidan moliyalashtiriladi (1-jadval).

1-jadval: “Zamonaviy iqtisodiyot uchun ko‘nikmalarni rivojlantirish” loyihasining texnik-iqtisodiy ko‘rsatkichlari 
ma’lumotlari (ming AQSH dollarida)1

№ Ko‘rsatkichlar Jami
Moliyalashtirish manbalari

OTB O‘zRes
1 Loyihaning umumiy qiymati 162000 93000 69000
2 Umumiy kapital qo‘yilmalar miqdori 141068.03 93000 48068.03

shu jumladan:
2.1 Qurilish ishlari 24490.12 - 24490.12
2.2 asbob-uskuna, dasturiy ta’minot, mebel 47423.98 47423.98 -
2.3 sarflanadigan material 6619.73 6619.73 -
2.4 konsalting xizmati 12499.5 12345.8 153.7
2.5 mahalliy o‘qitish va material ishlab chiqarish 9336.62 9336.62 -
2.6 xorijda o‘qish 4048.1 4048.1 -
2.7 mehnat resurslari 1391.71 1242.6 149.11
2.8 o‘qituvchilar ish haqi 18000 - 18000
2.9 ma’muriy xarajatlar 1715 1715 -
2.10 texnik xizmat ko‘rsatish qiymati 3946.98 - 3946.98
2.11 kutilmagan xarajatlar 15596.3 10268.18 5328.12
3 Investitsiya davridagi moliyaviy xarajatlar 5328.4 - 5328.4
4 Soliq va bojlardan imtiyozlar hamda QQS qoplab berish 15603.56 15603.56

1 Oʼzbekiston Respublikasi Investitsiyalar, sanoat va savdo vazirligi rasmiy veb-sayti (https://www.miit.uz) maʼlumotlari asosida muallif 
tomonidan tuzilgan.

Yuqoridagi jadvaldan korishimiz mumkinki loyihani amalga oshirishda O‘zbekiston Respublikasining ulu-
shining tarkibiy qismlari sifatida 20,490 mln. AQSh dollari ekvivalenti miqdoridagi pul mablag‘lari loyiha bilan 
qamrab olingan kambag‘allikni qisqartirish va bandlik vazirligining 20 ta “ishga marhamat” monomarkazlari va 
Oliy ta’lim, fan va innovatsiyalar vazirligining 6 ta professional ta’lim muassasalarida qurilish-montaj ishlarini, 
jumladan, binolar va asbob-uskunalarni saqlab turish va ularga texnik xizmat ko‘rsatishni moliyalashtirishga, 
15,603 mln AQSh dollari miqdoridagi mablag‘soliq (qo‘shilgan qiymat solig‘i va aksiz solig‘idan tashqari) va 
bojxona imtiyozlarini berish hamda qo‘shilgan qiymat solig‘ini qoplashga, 4,250 mln AQSh dollari ekvivalenti 
miqdoridagi pul mablag‘lari o‘rnatilgan asbob-uskunalar va jihozlarga texnik xizmat ko‘rsatish qiymati, kon-
salting xizmatlari va mehnat resurslari bilan bog‘liq xarajatlarga, 18,000 mln AQSh dollari miqdoridagi mablag‘ 
loyiha doirasida belgilangan kasblar yo‘nalishlari bo‘yicha jalb etilgan o‘qituvchilar mehnatiga haq to‘lash xara-
jatlariga, 5,328 mln AQSh dollari ekvivalenti miqdoridagi mablag‘ investitsiyalash davrida moliyaviy xarajatlarni 
to‘lashga, 5,328 mln AQSh dollari ekvivalenti miqdoridagi mablag‘ esa kutilmagan xarajatlarni to‘lashga yo‘nal-
tirilishi keltirib o‘tilgan.

X U L O S A  V A  T A K L I F L A R
Xulosa o‘rnida shuni aytish mumkinki mamlakat iqtisodiyotini rivojlantirishda, iqtisodiyotni jahon hamjami-

yati bilan integratsiyalashuvida, rivojlangan mamlakatlar bilan o‘zaro iqtisodiy aloqalarni mustahkamlashda 
investitsiya faoliyati muhim rol o‘ynaydi. O‘zbekiston o‘ziga xos investitsion iqlim yarata oldi hamda bunga 
mamlakatning resurslarga boy ekanligi va ularni qazib chiqarish, qayta ishlash borasida korxonalarni tashkil 
etish, mavjudlarini modernizatsiyalash bo‘yicha berilayotgan keng imkoniyatlar xorijlik investorlarni kirib keli-
shiga zamin yaratdi. O‘zbekiston Respublikasi iqtisodiyoti sharoitida ham investitsiya faolligini oshirish, yuqori 
samarali investitsion loyihalarni faol tashkil etish mamlakat iqtisodiyotini rivojlanishida o‘z samarasini berishini 
kuzatishimiz mumkin.

 Shu bilan birgalikda iqtisodiyotni jozibadorligini oshirish, faol investitsion muhitni yaratish uchun bir qator 
vazifalarni amalga oshirish maqsadga muvofiq deb hisoblaymiz:

1. Hududlarga investitsiyalarni jalb etish va ularni o‘zlashtirishda soliq imtiyozlarini joriy etish bo‘yicha 
normativ bazani takomillashtirish;

2. Hududlarda xorijiy investitsiyalarni jalb qilishning mavjud shart-sharoitlari va imkoniyatlarini baholashga 
yo‘naltirilgan dasturiy platformalarni shakllatirish;

3. Investitsiya faoliyatini davlat tomonidan qo‘llab-quvvatlash bo‘yicha turli modelli huquqiy tartibga solish 
usullaridan foydalanish, investitsion faoliyatga oid qonunchilikni unifikatsiyalashda raqamli investitsion 
xizmatlar tizimini shakllantirish va boshqalar.

